
კოლეგებო,
ბატონო ამირან,
გიგზავნით საქართველოს საგარეო საქმეთა სამინისტროს 2017 წლის 29 ივნისის № 01/24188 წერილს და გაცნობებთ, რომ იაპონიის მთავრობა იაპონიის საერთაშორისო განვითარების სააგენტოს Japan International Cooperation Agency (JICA) მეშვეობით ყოველ წელს ახორცილებს ორმხრივი განვითარების დახმარების ბენეფიციარ ქვეყნებში მთავრობების მიერ წარმოდგენილი პროექტების განაცხადების მიღებას და განხილვას. 
მიმღები ქვეყნების შესაბამისი უწყებები გრანტის ან შეღავათიანი სესხის, ასევე დახმარების სხვადასხვა პროგრამებში დაფინანსების/მონაწილეობის მოპოვების მიზნით წარმოადგენენ პროექტებს, რომლებსაც განიხილავს იაპონიის მთავრობა.
პროექტის დამტკიცების შემთხვევაში ხდება განაცხადში არსებული მოთხოვნის შესაბამისი ტექნიკური თანამშრომლობის გაწევა ან გრანტის გამოყოფა.
გიგზავნით, საქართველოში იაპონიის საელჩოს მიერ მოწოდებულ ინფორმაციას 2018 წლის ფისკალური წლისთვის (2018 წლის აპრილი - 2019 წლის მარტი) პროექტების მიღების საკითხზე. საგრანტო და შეღავათიანი სესხის ფარგლებში პროექტების წარდგენა შესაძლებელია მთელი წლის განმავლობაში, ხოლო სხვა კატეგორიების შემთხვევაში (ჩამონათვალი იხილეთ დანართში) შესავსებია აპლიკაციის ფორმები. 
მიმდინარე წელს განხორციელებული ცვლილების მიხედვით, პირველ ეტაპზე პროექტების განხილვა მოხდება JICA-ს საქართველოს ოფისის მიერ, რომლის შემდეგაც JICA-ს დამადასტურებელ წერილთან (confirmation letter) ერთად პროექტი გადაეცემა იაპონიის საელჩოს. აქვე გაცნობებთ, რომ JICA-ს მიერ გაცემული წერილი, არ გულისხმობს პროექტის დამტკიცებას და განხორციელებას, არამედ უზრუნველყოფს პროექტის მეორე ეტაპზე გადასვლას (იაპონიის საელჩოში განსახილველად). 
გთხოვთ, წერილი განიხილოთ თქვენი კომპეტენციის ფარგლებში და იაპონური მხარის შემდგომი ინფორმირების მიზნით,  მ.წ. 28 ივლისამდე წარმოგვიდგინოთ შევსებული საგანაცხადო ფორმები.
დეტალური ინფორმაცია იხილეთ თანდართულ ფაილში.
პატივისცემით,

